
           Reglugerð fyri Sjúkragrunnin BATA. 

§1. Navn grunsins er BATI. Havnar Handverkarafelag eigur grunnin, og heimstaður grunsins er  

Tórshavn. 

§2. Tímaløntir limir Havnar Handverkarafelags hava, verða teir sjúkir, rætt til dagpening úr 

sjúkragrunninum sum ískoyti fyri mista inntøku.  

Stk.2. Treytirnar fyri rætti til hesa hjálp eru: 

     a) At  tann sjúki er virkin limur í HavnarHandverkarafelag. 

     b) At felagsgjaldið er goldið. 

Stk. 3. Sjálvstøðugir limir í felagnum eru eisini fevndir av hesi reglugerð, um teir lúka treytirnar 

omanfyri og annars treytirnar fyri at fáa dagpening sambært almennu dagpeningaskipanini. 

 

§3. 

Rætturin til dagpeningahjálp er treytaður av, at handverkari seinastu 4 vikurnar, áðrenn hann er 

vorðin sjúkur, hevur havt í minsta lagi 40 tíma arbeiði, fyri at fáa fult endurgjald upptil 90%. 

Annars verður útgoldið lutfalsliga eftir tímatali “.Limur hevur rætt til útgjald,tá viðkomandi hevur 

verði fullgildur limur í felagnum í 3 mánaðar. Sama er galdandi fyri persónar,sum aftur fáa limaskap 

í felagnum,eftir at hava meldað seg úr felagnum ella á annan hátt hava mist limaskap sín. 

Hesar avmarkingar eru ikki galdandi fyri lærlingar,sum eftir lokna útbúgving fáa limaskap í felagnum 

og sum í lærutíðini hava verið virknir limir í felagnum”. 

a) Feriutíðin telur ikki við. 

b) Í verkfalli og verkbanni fellur rætturin til dagpening burtur. 

Stk. 2. Eru á felagsins øki arbeiðsgreinir, har stuttir arbeiðssteðgir eru, kann stýrið víkja frá reglunum, 

nevndar eru í stk. 1. 

§4. 

Dagpeningahjálpin fyri fult óarbeiðsføri av sjúku er 90% av handverkaralønini, ið tá er, av hesum 

verður eisini goldin feriuløn. 

stk. 2. Sjúkragrunnurin BATI skal bert rinda munin millum ta upphædd, tann almenna 

dagpeningaskipanin rindar, og ta upphædd, BATI hevur fyriskipað. 

stk 3. BATI Skal, tá talan er um skaða á arbeiðsplássi, gjalda handverkara munin millum tað, sum 

fæst frá almennu dagpeningaskipanini og fult viðurlag fyri vanliga vikuløn í upp í 14 dagar og síðan 

eftir galdandi reglum. 

Stk. 4. Dagpeningahjálpin verður ikki goldin í førum, nevnd niðanfyri. 

a) Tá sjúkan er av tílíkum slag, at hon kemur undir tryggingarlógina. 

b) Tá tann sjúki sjálvur við vilja ella av grovum gáloysni hevur voldað sær sjúkuna. 

c) Tá óarbeiðsførið er komið av drykkjuskapi. 

d) Dag-peningahjálpin verður ikki goldin fyri frídagar fyriskipaðir við lóg. 

e) Dagpeningahjálpin verður ikki goldin í feriutíðini. 

f) Verða almennu lógirnar broyttar og samsvara soleiðis ikki við tær uppsettu reglunar í hesari 

reglugerð, verða tær broyttar soleiðis, at tær altíð samsvara almennari lóggávu. 

 

 

 

 

§5. 



 

Dagpeningahjálpin tekur við frá 3. sjúkradegi í hvørjum sjúkraskeiði og kann verða goldin upp í 20 

vikur, í 6 mánaðir á rað. 

Stk. 2. Varar sjúkan í 2 vikur ella longur, verður goldin frá fyrsta degi. 

Stk. 3. Dagpeningurin verður goldin fyri 5 dagar um vikuna, 

Stk. 4. Fyrsta útgjaldingin fellur fyrsta fríggjadag eftir triðja sjúkradag og síðan eina ferð um vikuna. 

§6. 

Verður umsóknin um dagpening latin inn í seinasta lagi 30. sjúkradagin, verður tá dagpeningurin 

goldin frá triðja degnum. Um so er, at umsóknin kemur seinni, verður tá dagpeningurin goldin frá 

tí degi, umsóknin kemur inn, um ikki serligar umstøður eru, so at frávik kunnu verða gjørd frá 

hesum. Stk. 2. Umsóknin skal verða skrivað á serligt umsóknarblað, , og skal umsøkjarin undir 

trúnaðartreytum siga frá sjúku sínari og annars geva aðrar upplýsingar, sum eru týdningarmiklar 

fyri at gera av rættin til dagpening. 

Stk. 3. Umsóknarblað skal umframt verða undirskrivað av arbeiðsgevara Við neyðugum 

upplýsingum. 

Stk. 4. Er umsøkjarin arbeiðsleysur, tá umsóknin verður latin inn, skal Iæknaváttan verða løgd Við 

umsóknini. 

Stk. 5. Er umsøkjarin ikki arbeiðsførur, tá tvær vikur eru lidnar frá tí, at sjúkan tók seg upp, kann 

gunnurin, tá tá verður hildið neyðugt, krevja Iæknaváttan. 

Stk. 6. Grunnurin kann annars í øllum førum krevja Iæknaváttan, heldur hann tað vera neyðugt. 

BATI rindar kravda Iæknaváttan. 

§ 7. 
Fingin dagpeningur frá almennu dagpeningaskipanini, sjálvbodnu dagpeningatryggingini ella 

vanlukkutryggingini skal verða drigin frá tí hjálp, ið BATI skal gjalda. Sama geldur, fær tann sjúki 

á annan hátt samsýning fyri mista inntøku. 

Stk. 2. Um so er, at onkur á órættvísum grundarlagi hevur útvegað sær dagpening, missir hann rættin 

til hjálp fyri ta tíð, sum eftir er av gjaldsskeiðnum, og órættvíst útgoldin hjálp skal verða goldin 

grunninum aftur. Í slíkum førum kann strýrið fyri grunnin taka avgerð um at sýta tí sjúka rætt til 

dagpeningahjálp í gjølla tilskilaða tíð, sum tó ikki má fara upp um 2 ár. 

§8. 

Dagpeningur verður goldin úr grunninum. Inntøka er tann peningur, sum handverkarar gjalda í 

hann, og peningur, sum á annan hátt fellur til gunnin, Skyldur grunsins at veita dagpening røkka 

bert so leingi, gunnurin hevur tøkan pening. 

Stk. 2. Gjald handverkarans í grunnin er partur av limagjaldinum til Havnar Handverkarafelag, sum 

stýrið saman Við nevndini í Havnar Handverkarafelag til hvørja tíð ásetir. Fram til 1. mars 2013 

eftirheldur meistari 15 oyru pr. tíma hjá handverkara at flyta til grunnin. 

Stk. 3. Handverksmeistari hevur skyldu at taka gjald handverkaranna av lønini hvørja viku. 

Stk. 4. Handverksmeistarin hevur skyldu innan 10 dagar í hvørjum fJórðingsári ella tá lønin verður 

útgoldin, at lata grunninum yvirlit yvir navn og upphædd hjá hvørjum einstøkum handverkara, sum 

hevur verið í arbeiði. Yvirlitið skal innihalda upphædd sum handverkari rindar. 

Stk. 5, Skyldar handverksmeistari grunninum pening sambært § 8, stk. 2, og skuldin er eldri enn 1 

mánað og er ikki goldin f seinasta lagi 8 dagar eftir tað, at hann er kravdur eftir henni, kann hendan 

skuld tá verða innheintað á vanligan rættarligan hátt. 

§9. 



At stýra grunninum er eitt stýri, sum er mannað á sama hátt og Við somu manning sum nevndin í 

Havnar Handverkarafelag. Stýrið skal umsita grunnin og taka sær av ivamálum viðvíkjandi 

umsitingini og av tílíkum málum, sum annars koma undir grunnin. Stýrið ger av, hvør hevur dagligu 

umsitingina av gunninum, 

Stk. 2 Stýrið letur góðkendan grannskoðara grannskoða roknskapin, Stýrið setur grannskoðaran. 

Stk, 3. Grunnurin umsitur inngoldið gjald í grunnin og goldnan dagpeningahjálp úr grunninum. 

Stk. 4. Ognir grunsins skulu umsitast fult forsvarliga og á tryggan hátt eitt nú Við at hava pening 

innistandandi í peningastovni, íløgur í virðis- og lánsbrøv og útlán til kommunur. 

Stk. 5, ivamálum kann stýri gunsins taka sær sakkøna hjálp, ið verður lønt av inntøku grunsins. 

Stk. 6.. Umsitingarútreiðslur grunsins verða goldnar av inntøkum grunsins. Stýrislimirnir fáa ikki 

samsýning fyri sítt arbeiði fyri grunnin 

§ 10. 

Roknskaparár grunsins er frá 1. jannuar til 31. desember. 

Stk. 2. Grannskoðaður roknskapur skal verða lagdur fram á árliga aðalfundinum hjá Havnar 

Handverkarafelag . 

§ 11. 

Reglugerðin kann verða broytt, heldur stýrið tað verða neyðugt, men broytingarnar skulu verða 

lagdar fyri aðalfund Havnar Handverkarafelags til góðkenningar. Eru broytingarnar av slíkum slagi, 

at peningur í grunninum ætlandi skal nýtast til annað endamál enn Sbr. hesi reglugerð krevst samtykt 

um hetta á tveimum fylgjandi aðalfundum Havnar Handverkarafelags og Við 3/4 av greiddum 

atkvøðum á báðum aðalfundum. 

§ 12. 

Verður frá almennari ella aðrari síðu skipað fyri sjúkrahjálp, ið ger grunnin óneyðugan, verður hann 

tá tikin av. Til at taka grunnin av krevst samtykt á tveimum aðalfundum Havnar Handverkarafelags 

á sama hátt sum § 11. 

Stk. 2. Grunnurin fellur burtur, tá ið fJórðingsárið endar, og skal verða lýst í almennum 

lýsingarblaði. 

Stk. 3. Ognir grunsins verda gjørdar upp og verða latnar til tað endamál, sum stýrið ger av. 

Stýrissamtyktin skal somuleiðis góðkennast á tveimum aðalfundum Havnar Handverkarafelags 

á sama hátt sum § 11. 

§ 13. 

Hesin sjúkragrunnur er settur á stovn sum lið í sáttmálasamráðingum millum handverkarar og 

handverksmeistarar 1. mai 1971. 

Reglugerðin er broytt 1. januar 1984, 8. februar 1999 og l . mars 2005. 

Seinast 21. februar 2011 í samband við, at Havnar Handverkarafelag og Havnar 

Handverksmeistarafelag eru vorðin samd um, at Havnar Handverksmeistarafelag er Ieyst frá øllum 

rættindum og skyldum hjá gunninum. Tórshavn, tann 15 februar 2012. 

 

 

 

 

 



Stýri fyri Bata: 

 




